
Bhí mé ag imirt sna cluichí
pobail le deireanaí. Bhí foireann de
sheisear againn ann: Mise, Maidhc
Ó Conghaile, Rúadhán Ó Béarra,
Caomhán Ó hIarnáin, Cian Ó
Fátharta agus Naoise Ó Gibne.
D’éirigh linn dul chomh fada le
cluichí Leathcheannais na hÉireann.
Bhuaileamar foirne as Maigh
Cuilinn, Sligeach agus Ros Comáin
ach bhí fíor mhí-ádh orainn in
aghaidh Cheatharlach. Bhí go leor
oibre agus traenála déanta againn le
theacht chomh fada leis an gcluiche
Leathcheannais.

Bíonn go leor campaí
Samhraidh againn sa Chlub agus
bíonn go leor craic agus spraoi

againn orthu. Foghlaimímid go leor
scileanna freisin. Tá mé an-bhuíoch
do na daoine a chuir na háiseanna
maithe ar fail dúinn agus dóibh siúd
a chuir go leor traenála ar fail dúinn
agus a thaispeáin dúinn cé chomh
maith is atá an liathróid láimhe mar
chluiche.

Ranganna Sean-Nóis
Liadan Canny

Is mise Liadan Canny. Tá mé seacht
mbliana d’aois. Is maith liom Máire
Pheter. Sin í mo mhúinteoir sean-
nóis. Téann mé chuig ranganna sean-
nóis i scoil Sailearna tráthnóna Dé
Sathairn. Bíonn muid ag casadh
“Cúnla”, “ An Spailpín Fánach” agus
“An Rógaire Dubh”. Baineann muid
dínn na bróga agus na stocaí nuair a
chasann muid “An Rógaire Dubh”.
Nuair a chasann muid “Cúnla”
cuireann Máire dinglis inár gcosa.
Bíonn muid ag gáire. Tugann sí
milseáin dúinn faoi Nollaig. Tá muid
mór léi. Is maith liom na hamhráin
freisin. ‘Sé “Páidín Ó Raifeartaigh”
an t-amhrán is fearr liom.

Cluichí Pobail
Naoise Ó Gibne

Tháinig na Cluichí Pobail chuig ár
gceantar den chéad uair i mbliana
agus bhí siad thar barr. Bhí go leor
pleanála i gceist sular thosaigh siad.
Bhí mé san iomaíocht i roinnt
comórtas ann, ar nós an rith agus an
liathróid láimhe. Bhí lá mór ar
Pháirc an Spidéil áit ar cuireadh bia,
deoch agus go leor, leor eile ar fáil
dúinn. Rith mé sa rás 100 méadar
agus sa rás 1500 méadar. D’éirigh
liom dul tríd sa phéire acu sin.
Théis míosa chuaigh mé agus na
buaiteoirí eile ar aghaidh chuig an
chéad babhta eile a bhí ar siúl i

mBaile an Doirín. Níor bhain muid
amach aon bhonn ach rith muid ar
fad rásaí maithe. 

D’éirigh níos fearr linn sa
liathróid láimhe. An foireann a bhí
againn ná Ruadhán, Maidhc, Cian,
Caomháin, Damien agus mé féin.
Bhí ceathrar ar an bhfoireann agus
beirt ionadaithe. D’imríomar in
aghaidh Mhaigh Cuilinn i mbabhtaí
na Gaillimhe agus bhuamar. Ansin

chuamar ar aghaidh chuig Craobh
Chonnachta áit ar bhuail muid Ros
Comáin agus Sligeach. Ina dhiaidh
sin chuamar ar aghaidh chuig
leathchraobh na hÉireann ach
chailleamar. Ach bhuaigh foireann
na gcailíní Craobh na hÉireann. An
foireann a bhí acu ná Ciana, Sinéad,
Máiréad, Emer, Anna agus Tiffany.
Ba í Caitríona Ní Bhéarra a bhí mar
thraenálaí againn. Bhí an-chraic
agus spraoi ag baint leis na Cluichí
Pobail agus is deas an rud é an
pobal a fheiceáil ag tacú le chéile.
Tugann na Cluichí Pobail deis
iontach do dhaoine nach bhfuair
aon deis roimhe seo, b’fhéidir. Ní
féidir leis na cluichí seo ach feabhsú
mar go mbeidh an choiste ag cur le
clár na n-imeachtaí don bhliain seo
chugainn. Agus táim ag súil go mór
leis!!

Iomáint
Maidhc Ó Conghaile

Tá an iomáint go láidir sa gClub
faoi láthair. Tá na Sóisir ag
déanamh go maith sa gCraobh. Tá
an fhoireann mionúir iad fhéin ag
déanamh go maith. Tá muide (faoi-
16) fós sa gCraobh. Bhuaigh muid
trí chluiche as cheithre cinn. Ní
raibh aon chluiche faoi-15 againn
fós ach tá muid dóchasach go
ndéanfaidh muid go maith ann.
Uaidh sin síos tá foirne láidir acu
uilig . Bhí cúpla duine as na
Breathnaigh ar fhoirne an chontae
arís i mbliana . Bhí Naoise ó
Lionard ar an phainéal mionúr na
Gaillimhe, an fhoireann a bhuaigh
Craobh na hÉirinn in aghaidh Chill
Chainnigh! 

Liadán

Damian

Naoise

Maidhc

Gasúir na Rúise
Bhunaigh Debbie Deegan, bean phósta as Cluain Tarbh, Baile Átha Cliath, an
charthanacht “To Russia With Love” (TRWL) i 1997 chun cúnamh a thabhairt do
na dílleachtaí i Hortolova. I Nollaig 2002, thug Máirtín a chéad chuairt anonn le
cúnamh a thabhairt do na gasúir ansin agus bhí sé thall aríst i mbliana agus é ag
soláthar ceoil, saothair agus eolais mar a léiríonn na pictiúir seo thíos.

go leor áiseanna ar fail dúinn agus is
féidir páirt a ghlacadh i go leor
gníomhaíochtaí ann ar nós spóirt
agus ealaín. Is é sacar ceann de na
spóirt a imrímid. Tagann gach duine
atá ag iarraidh sacar a imirt le chéile
agus socraítear na foirne. Bíonn
ceithre fhoireann nó fiú cúig
fhoireann ann má bhíonn líon na
ndaoine ann dóibh. Téimid siar ag
an scoil náisiúnta, áit atá níos
feiliúnaí chun comórtas beag mar
seo a riaradh.  Is i halla Choláiste
Lurgain a bhíonn sacar á imirt go
minic. Mar a chéile leis an sacar
bristear an grúpa i bhfoirne beaga. 

Anuraidh fuaireamar deis
íontach dul ag an bpictiúrlann leis
an gClub Óige. Cé go raibh orainn
cead a fháil ónár dtuismitheoirí bhi
sé íontach dul amach lenár gcairde
san oíche. Bhí duine fásta nó beirt ag
faire orainn ach bhí craic iontach
agam. 

Gach bliain cuireann an Club
Óige isteach ar roinnt comórtas ag
Oireachtas na Gaeilge, ar nós
agallamh beirte agus Seó Ardáin.
Éiríonn go maith linn i gcónaí. Le
cúpla bliain anuas, tá Corn an tSeó
Ardáin tógtha siar againn go
ceantar Chois Fharraige, éacht mhór
i mo thuairim. 

Mar a lua mé cheana  tá go leor
áiseanna ar fáil dúinn. Táimid millte
mar go bhfuil bord púil, boird
leadóige agus boird éalaíne ann.
Foghlaimímid scileanna
fíorthábhachtacha maidir lenár saol
sóisialta. Foghlaimímid le labhairt le
daoine níos sine agus níos óige ná
muid féin. Chomh maith, múintear
féin-iompar stuama dúinn, agus
gach duine ag baint craice as an
oíche.

Peil
Rachel Ní Fhéinneadha

Thosaigh mé ag imirt peile i 2007, an
bhliain thréis do Chumann Peil na
mBan Mícheál Breathnach tosú.
D’fhás an tsuim a bhí agam sa pheil
ón gcéad seisiún traenála riamh. Níl
aon rud faoin bpeil nach dtaitníonn

liom agus tá ardáthas orm go bhfuil
an deis agam peil a imirt chor ar
bith.

Is rud speisialta do chailíní na
háite go bhfuil go bhfuil neart
peileadóirí maithe inár measc. Bhí
an-suim go deo san aclaíocht agam
agus is breá liom tuilleadh aclaíochta
a chur orm féin sa chaoi go mbeidh
mé níos aclaí dá bharr. Bímid ag
traenáil go dian lenár mbainisteoir,
Barry Ó Conghaile, agus bímid
tugtha tuirseach ina dhiaidh.

Tá feabhas mór tagtha orainn ar
fad agus ar ár scileanna peile. Tá a
fhios agam go bhfuil chuile dhuine
againn an-bhuíoch don obair ar fad
atá Barry ag déanamh. Ina theannta
sin, tá dalladh foighne aige linn. Tá
an Chraobh buaite againn i
mbliana agus corn nó dhó eile le
fáil fós. 

Ach caithfidh mé admháil go
bhfuil na cailíní go hálainn agus
fíorchairdiúil go deo. Is iad na
tréithe seo a choinníonn ag imirt
mé. Taitnímid go léir thar barr lena
chéile agus tá súil agam go mbeimid
ag feabhsú ar fad le chéile sna
blianta amach romhainn. 

Peil
Gearóid Ó Finneadha

Bíonn mé ag imirt peile faoi-16 agus
do mhionúir Chumann Mhícheál
Breathnach. Déanaimid freastal ar

sheisiún traenála sna gráid seo, faoi
dhó sa tseachtain. Is iad Seán Ó
Cualáin agus Seán Ó Fátharta a
dhéanann traenáil agus bainistiú ar
na foirne faoi-16. Is iad Ciarán
Breathnach agus Éinne Ó Conghaile
a dhéanann traenáil agus bainistiú
ar na mionúir. Molaim na
bainisteoirí go hard as ucht an
chúnaimh agus an aire a thugann
siad dúinn. 

Bainimid an-sult as páirt a
ghlacadh sna cluichí. Tugann sé seo
seans íontach dúinn bualadh le
peileadóirí as clubanna eile agus
aithne a chur orthu. Riarann an
cumann campa peile chuile bhliain.
Is é Fiachra Breathnach, imreoir
sinsir peile an Chontae, atá ag
múineadh scileanna dúinn le
blianta beaga anuas. Ina theannta
sin, bíonn tionchar mór ag taithí
agus comhairle Fhiachra orainn. Is
breá liom go bhfuil mé ag imirt
peile do Chumann Mhícheál
Breathnach agus is é mo mhian
leanúint liom ag imirt don Chlub
seo chomh fada is a fhéadfaidh mé.

Liathroid Láimhe
Damian Ó Coisdealbha

Mise Damian Ó Coisdealbha agus
bíonn mé ag freastal ar Chumann
Mhichíl Bhreathnaigh áit a
n-imríonn mé liathróid láimhe. Tá
mé ag imirt liathróid láimhe le trí
bliana anuas. Téim chuig an
bpinniúr dhá uair nó trí huaire sa
tseachtain, uaireanta liom féin,
uaireanta ag traenáil leis an gclub.
Is iad Gerry Ó Fátharta agus Jimí
Joe Shéamais na traenálaithe agus
tá go leor scileanna foghlamtha
agam uathu.

Rachel

Éanna

Gearóid

An chéad mhaidin a raibh mé ann,
chuaigh mé chuig an margadh le
duine de na Rúisigh atá ag obair do
To Russia With Loveagus
cheannaigh muid “sandals” do
chuile ghasúr sa dílleachtlann.
Fuair muid éadach geimhridh agus
buataisí sneachta freisin. Tá 110
gasúr sa dílleachtlann faoi láthair
agus tá a saol agus an foirgneamh
fhéin feabhsaithe thar cuimse, a
bhuíochas sin do fhlaithiúlacht
mhuintir Chonamara.

Is in Hortolova is mó atá To
Russia With Loveag obair ach anois
tá an charthanacht ag cuidiú le
dílleachtlanna eile sa cheantar. Tá
16 dhílleachtlann i gceantar
Bryansk amháin. (Mar eolas, tá os
cionn 3,000 dílleachtlann i dtír
ollmhór na Rúise!).

Ceann de na dílleachtlanna a
dtugann muide cúnamh dóibh is
do ghasúir a bhfuil fadhbanna súl
acu iad, cuid acu atá dall agus a
bhformhór a bhfuil amharc na súl
an-lag agus ag dul in olcas. Thug
muid ualach áiseanna ealaíne
dóibh i mbliana. Chaith mé lá ina
dteannta seo i mbliana agus tá mé
ag súil le dul ar ais chucu an
bhliain seo chugainn. Is breá leis na
gasúir seo ceol agus, creid é nó nár
creid, péinteáil! Cé go bhfuil siad
beagnach dall, tarraingíonn siad
pictiúir áille.

Na “markers” agus na
péinteanna a thug muid dóibh,
aithníonn na gasúir na dathanna
ón mboladh a thagann uathu. Agus
bíonn na pictiúir a tharraingíonn

na gasúir seo do-chreidte!  Ní
cheapfadh duine ar bith go raibh
siad déanta ag gasúir atá beagnach
dall. Tá mé ag súil go mór le
filleadh ar an áit seo agus seachtain
nó níos mó a chaitheamh ann.

Bhí dhá oíche mhór ceoil agus
craic ag pobal Chois Fharraige sa
samhradh le hairgead a chruinniú
ar son na cúise; ceann Tigh
Hughes sa Spidéal (eagraithe ag
Breda Hughes agus Timmy Ó
Flatharta) agus ceann eile Tigh
Mholly (a bhí eagraithe ag
Cumann Drámaíochta Chois

Fharraige, Peadar agus muintir
Tigh Mholly). 

Thug go leor daoine síntiúis
phearsanta don charthanacht a
chuidigh go mór leis an obair a bhí á
dhéanamh i Hortolova sa samhradh.
Tá a fhios ag na gasúir ar fad sa
dílleachtlann go bhfuil fíorchairde
acu i gConamara! Thar ceann an
charthanachta, To Russia With Love,
glacaim buíochas ó chroí arís le
pobal Chonamara faoin gcúnamh a
thugann siad go fial don bhfeachtas
seo atá ar bun le 11 bhliain. Go gcúití
Dia bhur bhféile libh.

Don Rúis le Grá
Máirtín Ó Dubhghaill

B
hí sé d’ádh orm trí seachtainí a chaitheamh sa Dílleachtlann in Hortolova
i mí Lúnasa seo caite. Bhí sé iontach a bheith i measc na ngasúr arís, ag
spraoi, ag damhsa agus ag déanamh ceoil. Bhí sé de phribhléid agam a

bheith in ann síntiúis fhlaithiúla mhuintir Chois Fharraige a chaitheamh ar son
leas na ndílleachtaí bochta. Deineadh athchóiriú ar chúpla seomra i suanlios na
gcailíní agus tá siad anois feistithe amach go hálainn. Ceannaíodh rothair (agus
páirteanna do rothair bhriste), cúpla ríomhaire agus bogábhár, uirlisí ceoil go
leor cadhnraí agus ábhar ealaíne agus ceardaíochta.

mé níos aclaí dá bharr. Bímid ag
traenáil go dian lenár mbainisteoir,
Barry Ó Conghaile, agus bímid
tugtha tuirseach ina dhiaidh.

Tá feabhas mór tagtha orainn ar
fad agus ar ár scileanna peile. Tá a
fhios agam go bhfuil chuile dhuine
againn an-bhuíoch don obair ar fad
atá Barry ag déanamh. Ina theannta
sin, tá dalladh foighne aige linn. Tá
an Chraobh buaite againn i
mbliana agus corn nó dhó eile le
fáil fós. 

Ach caithfidh mé admháil go
bhfuil na cailíní go hálainn agus
fíorchairdiúil go deo. Is iad na
tréithe seo a choinníonn ag imirt
mé. Taitnímid go léir thar barr lena
chéile agus tá súil agam go mbeimid
ag feabhsú ar fad le chéile sna
blianta amach romhainn. 

Peil
Gearóid Ó Finneadha

Bíonn mé ag imirt peile faoi-16 agus
do mhionúir Chumann Mhícheál
Breathnach. Déanaimid freastal ar

sheisiún traenála sna gráid seo, faoi
dhó sa tseachtain. Is iad Seán Ó
Cualáin agus Seán Ó Fátharta a
dhéanann traenáil agus bainistiú ar
na foirne faoi-16. Is iad Ciarán
Breathnach agus Éinne Ó Conghaile
a dhéanann traenáil agus bainistiú
ar na mionúir. Molaim na
bainisteoirí go hard as ucht an
chúnaimh agus an aire a thugann
siad dúinn. 

Bainimid an-sult as páirt a
ghlacadh sna cluichí. Tugann sé seo
seans íontach dúinn bualadh le
peileadóirí as clubanna eile agus
aithne a chur orthu. Riarann an
cumann campa peile chuile bhliain.
Is é Fiachra Breathnach, imreoir
sinsir peile an Chontae, atá ag
múineadh scileanna dúinn le
blianta beaga anuas. Ina theannta
sin, bíonn tionchar mór ag taithí
agus comhairle Fhiachra orainn. Is
breá liom go bhfuil mé ag imirt
peile do Chumann Mhícheál
Breathnach agus is é mo mhian
leanúint liom ag imirt don Chlub
seo chomh fada is a fhéadfaidh mé.

Liathroid Láimhe
Damian Ó Coisdealbha

Mise Damian Ó Coisdealbha agus
bíonn mé ag freastal ar Chumann
Mhichíl Bhreathnaigh áit a
n-imríonn mé liathróid láimhe. Tá
mé ag imirt liathróid láimhe le trí
bliana anuas. Téim chuig an
bpinniúr dhá uair nó trí huaire sa
tseachtain, uaireanta liom féin,
uaireanta ag traenáil leis an gclub.
Is iad Gerry Ó Fátharta agus Jimí
Joe Shéamais na traenálaithe agus
tá go leor scileanna foghlamtha
agam uathu.

Rachel

Éanna

Gearóid

An chéad mhaidin a raibh mé ann,
chuaigh mé chuig an margadh le
duine de na Rúisigh atá ag obair do
To Russia With Love agus
cheannaigh muid “sandals” do
chuile ghasúr sa dílleachtlann.
Fuair muid éadach geimhridh agus
buataisí sneachta freisin. Tá 110
gasúr sa dílleachtlann faoi láthair
agus tá a saol agus an foirgneamh
fhéin feabhsaithe thar cuimse, a
bhuíochas sin do fhlaithiúlacht
mhuintir Chonamara.

Is in Hortolova is mó atá To
Russia With Love ag obair ach anois
tá an charthanacht ag cuidiú le
dílleachtlanna eile sa cheantar. Tá
16 dhílleachtlann i gceantar
Bryansk amháin. (Mar eolas, tá os
cionn 3,000 dílleachtlann i dtír
ollmhór na Rúise!).

Ceann de na dílleachtlanna a
dtugann muide cúnamh dóibh is
do ghasúir a bhfuil fadhbanna súl
acu iad, cuid acu atá dall agus a
bhformhór a bhfuil amharc na súl
an-lag agus ag dul in olcas. Thug
muid ualach áiseanna ealaíne
dóibh i mbliana. Chaith mé lá ina
dteannta seo i mbliana agus tá mé
ag súil le dul ar ais chucu an
bhliain seo chugainn. Is breá leis na
gasúir seo ceol agus, creid é nó nár
creid, péinteáil! Cé go bhfuil siad
beagnach dall, tarraingíonn siad
pictiúir áille.

Na “markers” agus na
péinteanna a thug muid dóibh,
aithníonn na gasúir na dathanna
ón mboladh a thagann uathu. Agus
bíonn na pictiúir a tharraingíonn

na gasúir seo do-chreidte!  Ní
cheapfadh duine ar bith go raibh
siad déanta ag gasúir atá beagnach
dall. Tá mé ag súil go mór le
filleadh ar an áit seo agus seachtain
nó níos mó a chaitheamh ann.

Bhí dhá oíche mhór ceoil agus
craic ag pobal Chois Fharraige sa
samhradh le hairgead a chruinniú
ar son na cúise; ceann Tigh
Hughes sa Spidéal (eagraithe ag
Breda Hughes agus Timmy Ó
Flatharta) agus ceann eile Tigh
Mholly (a bhí eagraithe ag
Cumann Drámaíochta Chois

Fharraige, Peadar agus muintir
Tigh Mholly). 

Thug go leor daoine síntiúis
phearsanta don charthanacht a
chuidigh go mór leis an obair a bhí á
dhéanamh i Hortolova sa samhradh.
Tá a fhios ag na gasúir ar fad sa
dílleachtlann go bhfuil fíorchairde
acu i gConamara! Thar ceann an
charthanachta, To Russia With Love,
glacaim buíochas ó chroí arís le
pobal Chonamara faoin gcúnamh a
thugann siad go fial don bhfeachtas
seo atá ar bun le 11 bhliain. Go gcúití
Dia bhur bhféile libh.

Don Rúis le Grá
Máirtín Ó Dubhghaill

Bhí sé d’ádh orm trí seachtainí a chaitheamh sa Dílleachtlann in Hortolova
i mí Lúnasa seo caite. Bhí sé iontach a bheith i measc na ngasúr arís, ag
spraoi, ag damhsa agus ag déanamh ceoil. Bhí sé de phribhléid agam a

bheith in ann síntiúis fhlaithiúla mhuintir Chois Fharraige a chaitheamh ar son
leas na ndílleachtaí bochta. Deineadh athchóiriú ar chúpla seomra i suanlios na
gcailíní agus tá siad anois feistithe amach go hálainn. Ceannaíodh rothair (agus
páirteanna do rothair bhriste), cúpla ríomhaire agus bogábhár, uirlisí ceoil go
leor cadhnraí agus ábhar ealaíne agus ceardaíochta.

